Кукмара поселогы 2нче урта мәктәбе укытучысы Таҗетдинова Роза Рәкыйп кызы
7 нче сыйныф
Тема. Африканың эчке сулары
Максатлары:
1. Африка елга-күлләренең төп үзенчәлекләрен күрсәтү; кли​матка һәм рельефка бәйлелеген раслау.
2. Африка илләрендә яшәүче халыклар өчен эчке суларның әһәмиятен күрсәтү.
3. Өйрәнелгән терминнарны (елга, елга бассейны, күлләр, агымлы - агымсыз, тозлы - төче күлләр һ.б.) искә төшерү һәм куллану.
4. Төче суны куллануга сакчыл караш тәрбияләү. 
Җиһазлау. Африканың физик карталары, атлас, контурлы карталар, таблица "Африка сулары", видеофильм "Африка ел​галары һәм күлләре", компьютер һәм компакт-диск "География - 7 кл."
Дәрес төре. Яңа теманы үзләштерү.
Дәрес тибы. Катнаш.
Методы. Аңлатмалы - иллюстратив.
Дәрес барышы.
I. Оештыру өлеше. Дәфтәр, атлас, контурлы карталарны барлау.
II. Белемнәрне актуальләштерү. Тактаның бер өлешендә та​яну таблицасы эленә 
Климат

елга 
Режимы ( әһәмияте ( проблемасы
Рельеф

күлләр
Укучыларга телдән сораулар бирелә.
1. Африка кайсы климатик поясларда урнашкан?
2. Экваториаль һәм тропик климатик пояслар нинди үзлек​ләргә ия?
3. Бу материкта нинди басым пояслары формалашкан?
4. Явым-төшем кайда күбрәк, кайда әзрәк ява, ни өчен?
Терминнарны кабатлап чыгу һәм карталардан күрсәтеп бару:
- Елга, күл.
- Кушылдыклары.
- Елганың башы, койган урыны.
- Елга бассейны, субүләр.
- Агымлы, агымсыз күлләр.
- Төче һәм тозлы күлләр.
Ш. Яңа белемнәр формалаштыру
1. Елгалар. Атлантик, һинд океаны бассейнына кергән ел​галарны, аларның юнәлешләрен эчке агым елгаларын карта​дан күрсәтү.
2. Елгалар режимының климатка һәм рельефка бәйлелеген аңлату.
3-4 минут "Африка елгалары" турында видеофильм карау
Фильм буенча сораулар:
- Таулы өлешләрдә елгалар ничек ага?
- Ни өчен Конго елгасын иң күп сулы елга дип әйтәләр?
- Кайсы елга җәй көне нык җәелә?
Практик эш. Контурлы карталарга елга кушылдыклары исемнәрен язып кую.
Күлләр. Күлләр иңкүлекләренең ничек барлыкка килүе ту​рында сөйләү.
Укучыларның алдан әзерләнгән материалларын тыңлау:
- Виктория.
- Танганьика.
- Чад.
- Ньяс.
Контурлы карталарда исемнәрен язып кую. 
Компьютер белән эш. 3-4 кеше эшли. Контурлы картада елга, күл исемнәрен язып кую, тест сорауларына җавап бирү.
Әңгәмә. Елга - күлләрнең әһәмияте нәрсәдә? (укучылар бил​гели).
- Кешеләр куллану өчен төче су чыганагы.
- Су юлы белән йөк ташу.
- Балыкчылык белән шөгыльләнү.
- Авыл хуҗалыгы җирләрен сугару.
- Гидроэлектростанцияләр төзү.
Елга-күлләрнең табигатькә йогынтысы нинди? (укучылар билгели һәм җавап бирә).
Төп проблемаларның барлыкка килүе:
- Урманнарны күпләп кисү нәтиҗәсендә грунт суларының тирәнгә китүе.
- Төче суның җитәрлек булмавы һәм тигез бүленмәве.
- Суларның пычрануы.
Тест
1. Африка елгаларының туенуы, 
а) Яңгыр белән
b) Кар сулары белән 
с) Катнаш.
2. Нил елгасы кайсы океан бассейнына керә? 
а) Һинд
b) Атлантик 
с) Эчке агым.
3. Кайсы күл агымсыз? 
а) Чад
b) Виктория 
с) Таганьика.
4. Африканың иң зур шарлавыгы кайсы елгада урнашкан? 
а) Нил.
b) Конго 
с) Замбези.
5. Кайсы елга күп сулылыгы белән җир шарында икенче урында тора?
а) Нил 
b) Конго 
с) Нигер.
Йомгаклау һәм бәяләү.
1. Елгаларның режимы климатка бәйлеме?
2. Рельеф елгаларның агымына ничек тәэсир итә?
3. Африка эчке суларының халык эшчәнлегендә әһәмияте нинди?
4. Африка өчен "Төче су" проблемасын ничек хәл итәргә? Сезнең фикерләр нинди?
Өй эше. Дәреслек, 105-108 нче битләр, план буенча бер елга​га характеристика бирергә, контурлы картада калган елга-күлләрне билгеләп, язып чыгарга.
Чыганак: Дәрес эшкәртмәсе үрнәкләре. III кисәк. 
Татар мәктәбе укытучылары, 
югары педагогик белем бирү уку йортлары студентлары өчен ярдәмлек,
 РИЦ “Школа”, 2005

